
I Qiymətləndirmə prosesinin təsviri
Keyfiyyət təminatı sahəsində beynəlxalq əməkdaşlıq Avropa Ali Təhsil Məkanı yaratmağı hədəfləyən Bolonya prosesinin mühüm elementlərindəndir. Bu işin həyata keçirilməsində əsas alət Avropa Ali Təhsil Məkanında Keyfiyyət Təminatı üzrə Avropa Standartları və Təlimatlarıdır (eləcə də ESG kimi tanınır). Tvinninq layihəsi ESG-nin Azərbaycan ali təhsilində tətbiq edilməsinə imkan verdi. Layihənin icbari nəticələrindən biri Azərbaycan ali təhsilində ESG-yə uyğun keyfiyyət təminatı üzrə standartların və təlimatların (AzST) hazırlanması və sənədin üç ali təhsil müəssisəsində sınaqdan keçirilməsidir. Azərbaycan Texniki Universiteti seçilmiş üç ali təhsil müəssisəsindən biridir. 

2016-cı ilin aprel ayında Azərbaycan Respublikasının Təhsil Nazirliyi AzST-nin hazırlanması üzrə Layihə Qrupu yaratdı. Pilot qiyməltəndirmələr üçün hazırlanan sənəd layihəsi 2016-cı ilin iyun ayında Məşvərətçi Qrup tərəfindən müzakirə olundu. Qiymətləndirmə sahələri və meyarları üzrə rəy almaq üçün sənəd layihəsi Tvinninq layihəsinin veb səhifəsində yerləşdirildi. Pilot universitetlərə özünütəhlilil aparılması üçün 2016-cı ilin sentyabr ayından başlayaraq bir neçə təlim keçirildi. AzTU-nun özünütəhlil hesabatı 2017-ci ilin fevral ayında qiymətləndirmə qrupuna təqdim edildi. 2017-ci ilin fevral ayında hər üç pilot universitetə məlumatlandırma səfərləri təşkil olundu. Bu səfərlər çərçivəsində sahə səfərinin praktiki detalları müzakirə edildi. 
Pilot qiymətləndirmənin hədəfləri aşağıdakı kimi müəyyənləşdirildi: müəssisələrin strateji idarəetməsinin dəstəklənməsi, universitetin daxili keyfiyyət təminatı prosedurları üzrə kənardan rəyin verilməsi, eləcə də müəssisənin keyfiyyət təminatının ESG-yə uyğunluğu barədə daxili və xarici maraqlı tərəflərin məlumatlandırılması. Pilot qiymətləndirmə əsas diqqətin tədris və təlimə yönəldildiyi institusional yanaşmaya əsasən həyata keçirildi. 
Beləliklə, ekspert qrupu Azərbaycan ali təhsilində keyfiyyət təminatı üzrə standartların və təlimatların 7 qiymətləndirmə sahəsi (Starteji planlaşdırma, İdarəetmə, İnsan Resursları, Təhsil proqramları və onların hazırlanması, Tələbələr, Tədqiqat fəaliyyəti, Tədris və təlin resursları, Dəstək xidmətləri) əsasında Azərbaycan Texniki Universitetini qiymətləndirdi. 
5 üzvdən ibarət qrupa beynəlxalq və yerli ekspertlər daxil idi. Bundan əlavə, qrupa layihə meneceri daxil idi. 
Hazırlıq mərhələsindən sonra qrup 24 aprel 2017-ci il tarxində Bakıda yerləşən Azərbaycan Respublikasının Təhsil Nazirliyində Azərbayacan ali təhsil sistemi ilə tanış olmaqla işə başladı. Tanışlıq görüşü qrupun daxili görüşü ilə davam etdi. Bu görüşdə qrup üzvləri universitetə sahə səfərində istifadə olunacaq sualları və müzakirə ediləcək məsələləri razılaşdırdı. Universitetə səfər 25-27 aprel 2017-ci il tarixində (sahə səfərinin proqramı Əlavə 1-də təqdim olunub) baş tutdu. Üç günlük səfər ərzində rəhbərlik, akademik və tədqiqat heyəti, müxtəlif dəstək xidmətlərinin nümayəndələri, üniversitetin məzunları və xarici maraqlı tərəflər ilə görüşlər keçirildi. Səfərin son günü qrupun gəldiyi ilkin rəy AzTU-nun rəhbərliyinə təqdim edildi. 
Qrup aprelin 28-dəki görüş zamanı yekun hesabatın strukturunu razılaşdırdı və qrupun ilkin tapıntıları əsasında qiymətləndirmə hesabatının ilkin layihəsi hazırlandı. Bu proses əməkdaşlıq şəraitində hər qiymətləndirmə sahəsi üzrə üzvlərin fərdi rəyinin müzakirə edilməsi ilə həyata keçirilib. 

Qiymətləndirmə Azərbaycan Texniki Universitetinin hazırladığı özünütəhlill hesabatı və əlavələrə əsasən aparılıb. Qrupun xahişi əsasında sahə səfəri zamanından öncə və səfər ərzində əlavə məlumat təqdim olunub. Qrup üzvləri universitetin binalarında gəzinti keçirib və mühazirə otaqları, kitabxana və digər məkanlarla tanış olublar. Cari hesabat universitetə və xarici maraqlı tərəflərə universitetin güclü tərəfləri və öncül praktikaları barədə məlumat, eləcə də universitetin daha da inkişaf etdirilməsi üçün tövsiyələr təqdim edir. 
II Universitetin təsviri
Azərbaycan Texniki Universitetinin (AzTU) əsası 1945-ci ildə qoyulub və rəsmi sürətdə 1950-ci ildə yaradılıb. Bakı şəhərində yerləşir. Azərbaycanda texnologiya sahəsində təhsil verən ali təhsil müəssisələrindən biridir və maşınqayırma, metallurgiya, elektrik mühəndisliyi, nəqliyyat, informasiya texnologiyaları və avtomatlaşdırma kimi bir sıra sahələrdə təhsil verir. 
9000-dən çox bakalavr və magistr tələbəsi AzTU-da təhsil alır. Bakalavr, magist və doktorantura təhsili azərbaycan və rus dillərində keçilir və universitetdə 200-ə yaxın əcnəbi tələbə təhsil alır. Müəllim-professor heyətinin sayı 560-dır. Onlardan demək olar ki, 390-nın doktorluq dərəcəsi var. Tədqiqatla bağlı universitetin bir elmi mərkəzi və 6 elmi laboratoriyası var. 
Universitetin hazırki strukturuna 9 fakültə və 33 ixtisas/proqram daxildir. Bundan əlavə, bir sıra şöbələr təhsil və tədqiqat vəzifələrin yerinə yetirilməsinə yardım edir. Ən ali qərarverici orqan Elmi Şuradır. Universitetin təşkilati strukturu aşağıdakı kimidir. 

III Qiymətləndirmənin icmalı (‘X’-lə işarələnib):

	
	Tələblərə tam cavab verir
	Tələblərə əsasən cavab verir
	Tələblərə qismən cavab verir
	Tələblərə cavab vermir

	1. Strateji planlaşdırma
	
	
	X
	

	2. İdarəetmə
	
	
	X
	

	3. İnsan resursları
	
	X
	
	

	4. Təhsil proqramları və onların hazırlanması
	
	
	X
	

	5. Tələbələr
	
	X
	
	

	6. Elmi-tədqiqat fəaliyyəti
	
	X
	
	

	7. Tədris və təlim resursları və dəstək xidmətləri
	
	X
	
	


Ekspert qrupunun qiymətləndirməsi universitetin özünütəhlil hesabatındakı və universitetdən əldə olunmuş əlavə materiallardakı sübutlara və universitetə edilmiş 3 günlük səfər zamanı aparılan müsahibələrə əsaslanır. Aşağıdakı qiymətləndirmə sahələri Azərbaycan Standartları və Təlimatlarında əks olunmuş tələblərə əsasən cavab verir. Ekspert qrupu bu sahələr üzrə tələbələr və işçi heyət arasında yaxşı münasibətlər, yüksək təsirə malik tədqiqatın ruhlandırılması və işçi heyətin inkişafı üçün beynəlxalq əməkdaşlıqdan istifadə kimi bir sıra güclü tərəf və praktika aşkarlayıb. Ekspert qrupu bu qiymətləndirmə sahələri üzrə inkişafa nail olmaq üçün müəllimlərin bacarıqlarının yaxşılaşdırılması vasitəsilə tədris metodlarının müasirləşdirilməsi, gənc əməkdaşlara daha geniş imkanların təmin edilməsi və tədris və tədqiqat məqsədi ilə infrastrukturun yenilənməsi kimi tövsiyələr təqdim edib. 

Strateji planlaşdırma, İdarəetmə və Təhsil proqramları və onların inkişaf etdirilməsi Azərbaycan Standartları və Təlimatlarında əks olunmuş tələblərə qismən cavab verir. Bu sahələr üzrə universitetin aydın və əsaslandırılmış rolu, aydın qərarvermə prosesləri və proqram sahələri və sənayenin ehtiyacları arasında uyğunluq kimi güclü tərəflər və öncül praktikalar aşkarlanıb. Ekspert qrupu universitetin bütün əsas funksiyalarını əhatə edən keyfiyyət təminatı sistemi, strategiyanın həyata keçirilməsinin daha yaxşı dəstəklənməsi üçün təşkilatın inkişaf etdirilməsi və təhsil proqramlarının hazırlanmasında maraqlı tərəflərin daha sistematik və fəal cəlb olunması kimi bir sıra təkmilləşdirilməli sahələr aşkarladı. Əlavə sübutlar və təhlil aşağıdakı bölmələrdə təqdim olunub. 
Ekspert qrupu qonaqpərvərliyə və səfərin təşkilində əməkdaşlığa görə AzTU rəhbərliyinə minnətdarlığını bildirmək istəyir. Qrup sahə səfəri zamanı müxtəlif qruplarla təşkil olunan müzakirələrin açıq və etimad mühitində keçirilməsini yüksək qiymətləndirir. Bu, qrup üzvlərinə yekun hesabatın hazırlanamsı üçün əlavə sübut və məlumatların toplanılması imkanı verdi. 
Aşağıdakı xülasə qrupun aşkarladığı əsas güclü tərəfləri və tövsiyələri əks etdirir. Hesabatdakı hər bölmə əlavə güclü tərəfləri, öncül praktikaları və tövsiyələri təsvir edəcək. 
Güclü tərəflər: 
· AzTU-nun rolu aydındır və yaxşı əsaslandırılıb
· Fəal daxili və xarici əməkdaşlıqla dəstəklənən aydın qərarvermə prosedurları
· Tələbələr və işçi heyət arasında yaxşı əməkdaşlıq və mehriban münasibətlər qərarvermə orqanlarında tələbələrin   səsinin eşidilməsi ilə nəticələnir
· İşlərini beynəlxalq jurnallarda nəşr etmək üçün tədqiqatçıları ruhlandırma mexanizmi
· Tədris və tədqiqatın inkişaf etdirilməsi üçün beynəlxalq əlaqələrdən və layihələrdən müvəffəqiyyətlə istifadə olunub
Tövsiyələr: 
· Universitetin bütün əsas funksiyalarını əhatə edən keyfiyyət təminatı sisteminin yaradılması
· Strategiyanın həyata keçirilməsinin daha yaxşı dəstəklənməsi üçün təşkilatın inkişaf etdirilməsi 
· Müəllimlərin bacarıqlarının yaxşılaşdırılması və onların ruhlandırılması və gənc əməkdaşlara daha geniş imkanların təmin edilməsi vasitəsilə tədris metodlarının müasirləşdirilməsi
· Təhsil proqramları üçün təlim nəticələrinə əsaslanan yanaşma hazırlanmalı və təlim prosesini inkişaf etdirmək üçün əsas kimi istifadə olunmalıdır.
· Yeni tədris yanaşmaları və tədqiqatın daha geniş miqyasda vüsət tapması üçün auditoriyalarda və laoratoriyalarda texniki təchizat daha da yaxşılaşdırılmalıdır
· Təhsil proqramlarının hazırlanmasında maraqlı tərəflərin daha sistematik və fəal cəlb olunması vasitəsilə sənaye ilə əlaqələrin artırılması
IV Qiymətləndirmə sahələri üzrə nəticələr
	1 STRATEJİ PLANLAŞDIRMA  

	Qiymətləndirmə

 
	Tələblərə tam uyğundur
	
	Tələblərə əsasən uyğundur 
	
	Tələblərə qismən uyğundur
	x
	Tələblərə uyğun deyil 
	

	Tələblər:
· Müəssisənin rolu (missiya və gələcəyə baxışı) milli təhsil kontekstində aydın şəkildə müəyyənləşdirilib və müvafiq (daxili və xarici) maraqlı tərəflər tərəfindən dəstəklənir.  

· Müəssisənin Elmi Şurası tərəfindən təsdiqlənən inkişaf strategiyası müəssisənin missiya bəyannaməsi və məqsədlərinə uyğundur. Onun həyata keçirilməsi üçün qısa və ortamüddətli planlar mövcuddur. 

· Müəssisənin inkişaf strategiyası onun resurslarına (maliyyə, işçi heyət, infrastruktur), yeni resurslar cəlb etmə potensialına, əmək bazarında baş verən dəyişikliklərə və cəmiyyətin ehtiyaclarına uyğundur.

· Müvafiq maraqlı tərəflər (professor-müəllim heyəti, tələbələr və işəgötürənlər) müəssisənin strateji inkişafı prosesinə cəlb olunurlar.

· Strategiyada qoyulan məqsədlərin əldə olunmasını qiymətləndirmək üçün proseslər mövcuddur, qısa və ortamüddətli planlar tətbiq olunur və həyata keçirmə prosesi monitorinq edilir. 

· Ali təhsil müəssisənin missiyası, gələcəyə baxışı və məqsədləri barədə məlumat ictimaiyyətə açıqdır (veb səhifə, mətbuat və digər kanallar).


	Universitetin rolu aydındır və texnologiya sahəsində köklü təhsil ənənələrinə malikdir. Universitet müstəqil şəkildə Təhsil Nazirliyinə yeni proqramlar təklif edə bilər. Yeni proqramları Təhsil Nazirliyi təsdiq edir. Hal-hazırda, universitet Azərbaycanın bütün mühüm sənaye sahələri üçün mühəndis mütəxəssislər hazırlayır. Universitet təhsili əmək bazarının tələblərinə uyğun olaraq yaxşılaşdırmaqda maraqlıdır. Müvafiq maraqlı tərəflər AzTU-nun sənayenin idarəedilməsi və inkişafı üzrə missiyasını yerinə yetirməsinə dəstək verir. Strateji İnkişaf Planı təhsil müəssisəsinin ən ali qərarverici orqanı olan Elmi Şurada müzakirə edilir və bu orqan eləcə də təhsil müəssisəsinin əsas fəaliyyəti üzrə inkişaf hədəflərini müəyyənləşdirir. AzTU-nun özünütəhlil hesabatında və müsahibələrdə təsvir olunan rolu aydındır və bu, güclü tərəf hesab olunur.  
Universitetin 2016-2020-ci illəri əhatə edən Strateji İnkişaf Planı var. Bundan başqa, struktur vahidləri qısamüddətli plana malikdir. Panlar ilbəil həyata keçiriləcək tədbirləri əhatə edir və bu tədbirlərin həyata keçirilməsi üzrə məsuliyyətləri müəyyənləşdirir. Strategiya Elmi Şuranın qərarı və Rektorun əmri ilə təsdiqlənir. Strategiya eləcə də Təhsil Nazirliyinə göndərilir. 
Açıq şəkildə müəyyənləşdirilməsə də, Universitetin əsas vəzifəsi, missiyası və gələcək hədəfini Strateji İnkişaf Planında görmək mümkündür, məsələn, universitetin əsas məqsədləri və inkişaf prioritetləri hissəsində.  Onlar yaxşı təsvir olunub və strategiya onlara uyğundur. Qısa və ortamüddətli planlar Universitet səviyyəsində deyil, struktur vahidləri səviyyəsində hazırlanıb. Maraqlı tərəflərlə daha yaxşı kommunikasiya üçün əsas vəzifə, missiya və gələcək hədəf strategiyanın gələcək versiyasında daha qabarıq vurğulana bilər. 
Strategiyaya 10 əsas sahə daxildir. Bütün sahələr təsvir olunub və bir çox strateji məqsədlərə (40-dan çox) və strateji vəzifələrə (70-dən çox) bölünüb. Yalnız məqsədlər və vəzifələr təsvir olunmayıb, onların həyata keçirilməsi mexanizmi də strategiyada təsvir olunub. 
Məqsədlər və vəzifələr universiteti düzgün istiqamətə yönləndirsə də, bunların hamısı 5 il ərzində həyata keçirilməyə bilər. Məsələn, müasir texniki avadanlığın alınmasına böyük maliyyə vəsaiti lazımdır və tələb olunan müddət asanlıqla uzana bilər. Əslində, bu heç zaman bitməyən işdir. Çünki universitet səviyyəsində müxtəlif ehtiyacların miqdarı müəyyənləşdirilməli, məqsədlərin və vəzifələrin prioritetləşdirilməsi aparılmalıdır. 
Müsahibələr zamanı qiymətləndirmə qrupuna bildirildi ki, strategiya əsasən işçi heyət tərəfindən hazırlanır. Tələbələr və şirkətlərin rolu azdır. Tövsiyə olunur ki, strategiyaya dəyişikliklər etdikdə və eləcə də yeni strategiya hazırladıqda, bütün müvafiq maraqlı tərəflər sistematik olaraq strategiya prosesinə cəlb olunsun. 
İllik büdcə strateji planlara əsasən prioritetləşdirilir və bu, strateji hədəflərin əldə olunması üçün vacibdir. Həyata keçirmə üzrə məsuliyyətlər müəyyənləşdirilir və dekanlar və müdirlər həyata keçirmədə vacib rol oynayır. Rektor və prorektorlar nəzarətedici funksiya yerinə yetirir. 
Hesabatvermə üçün universitetin veb səhifə, qazet və kütləvi mətbuat kimi vasitələri var və təkmilləşdirmə hallarının çatdırılması üçün istifadə oluna bilər. Rektor Nazirliyə hesabat verməyə məsuliyyət daşıyır. Bundan əlavə, illik hesabat hər ilin əsas nəticələrini təsvir edir. Bununla belə, müsahibələr zamanı Universitetin strategiyasının universitet daxilində işçi heyətə və tələbələrə və ya tələbə təşkilatlarına çatdırılmasının nə qədər səmərəli olduğu aşkarlanmadı. Maraqlı tərəflərlə vəziyyət oxşardır. Bu səbəbdən, qiymətləndirmə qrupu Universiteti maraqlı tərəflərin Strateji İnkişaf Planı və strateji məqsədlər barədə məlumatlandırılmasına daha çox diqqət verməyə çağırır. Eləcə də təklif edilir ki, nailiyyətlər və gələcək planlar barədə ən az universitet və fakültə səviyyəsində şirkətlərlə sistematik görüşlər keçirilsin. 
Universitet uzun müddətdir ki, inkişaf və tədqiqat layihələri, eləcə də işçi heyət və tələbə mübadiləsi formasında beynəlxalq əməkdaşlıq aparır. Xüsusilə layihələr Universitetin fəaliyyətini, eləcə də işçi heyətin və tələbələrin bacarıqlarını inkişaf etdirmək üçün yaxşı imkanlar açıb. Bir çox müsahibələrdə qeyd olundu ki, öncül praktikalar beynəlxalq layihələrlə bağlıdır və bu, universiteti davamlı olaraq beynəlmiləlləşmə üzrə iş aparmağa sövq edir (məsələn, yeni layihələr vasitəsilə). Bu eləcə də fakültələrdə ingilis dilində təhsilin artırılması və ingilis dilində tədris olunan yeni proqramların yaradılması fikrini dəstəkləyir. 
Müsahibələr zamanı bir neçə qrup qeyd etdi ki, sənaye ilə və digər şirkətlərlə əlaqələrin artırılması faydalı olar. Bu, daha çox praktika imkanı, əmək bazarından müəllimlərin cəlb olunması, məzunlara daha yaxşı məşğulluq imkanları və yeni tədqiqat layihələrinin aparılması imkanlarını təmin edə bilər. Qiymətləndirmə qrupu Universitetə sənaye və digər şirkətlərlə əməkdaşlıq üçün imkanların dəyərləndirilməsi vasitəsilə bu sahədə daxili inkişaf işinin başlanılmasını tövsiyə edir.  
Bir çox müsahibələrdə auditoriyalarda və laboratoriyalarda texniki təchizatın yaxşılaşdırılması arzusu səsləndirildi. Bu maliyyə resursları ilə bağlı bir məsələ olduğundan qiymətləndirmə qrupu universitetə maliyyə mənbələrini genişləndirməyə və mümkün olduğu təqdirdə şirkətlərlə bu sahədə əməkdaşlığı artırmağa çağırır. 
Güclü tərəflər, öncül praktika 
· AzTU-nun rolu aydındır və yaxşı əsaslandırılır
· Universitetin əsas vəzifəsi, missiyası və gələcək hədəfi Strateji İnkişaf Planında təsvir olunub
· Bir çox öncül praktikalar beynəlxalq layihələrlə və beləliklə xarici əlaqələrlə əlaqələndirilir
Tövsiyələr

· Universitet səviyyəsində planda məqsədlərin və vəzifələrin prioritetləşdirilməsi aparılmalıdır
· Bütün müvafiq maraqlı tərəflər gələcəkdə strateji prosesə cəlb olunmalıdır
· Universitet bütün maraqlı tərəflərin Strateji İnkişaf Planı və məqsədlər barədə məlumatlandırılmasına daha çox diqqət verməlidir
· Gələcəkdə şirkətlərlə universitetin nailiyyətləri və gələcək planları barədə sistematik görüşlərin keçirilməsi tövsiyə olunur
· Universitet sənaye və digər şirkətlərlə əməkdaşlığın artırılması imkanlarını dəyərləndirməlidir
· Universitetin beynəlmiləlləşməsi işini fəal sürətdə davam etdirmək


	2 İDARƏETMƏ

	Qiymətləndirmə 
	Tələblərə tam uyğundur 
	
	Tələblərə əsasən uyğundur
	
	Tələblərə qismən uyğundur 
	x
	Tələblərə uyğun deyil 
	

	Tələblər:
· Müəssisənin idarəetmə strukturu inkişaf strategiyasında əksini tapan institusional hədəflərin əldə edilməsinə şərait yaradır. 

· Struktur vahidlərinin (Elmi Şura, kafedra və digərləri) hüquq və vəzifələri aydın şəkildə müəyyənləşdirilib və verilən qərarlar səmərəli şəkildə həyata keçirilir.

· Rəhbər vəzifələri tutan işçi heyət müvafiq kvalifikasiyalara malikdir, onların hüquq və vəzifələri aydın şəkildə müəyyənləşdirilib; müəssisə onların rəhbərlik bacarıqlarının və səriştələrinin inkişaf etdirilməsini dəstəkləyir.
· Müəssisə daxilində maliyyə resurslarının ayrılması müəssisənin inkişaf strategiyasının (o cümlədən qısa və/və ya ortamüddətli planların) həyata keçirilməsini dəstəkləyir.

· Ali təhsil müəssisənin struktur vahidləri arasında qarşılıqlı və işlək əlaqələr (daxili əməkdaşlıq) mövcuddur və onlar digər müəssisələr və təşkilatlarla (xarici əməkdaşlıq) əməkdaşlıq edirlər.
· Rəhbərlik, professor-müəllim heyəti və tələbələr arasındakı daxili kommunikasiya (formal və qeyri formal) məqsədyönlü və səmərəlidir. 
· Daxili keyfiyyət təminatı sistemi (o cümlədən monitorinq, təhlil, qiymətləndirmə və proqnozlaşdırma) müəssisənin streteji idarəetməsini dəstəkləyir.


	Təşkilati strukturdan göründüyü kimi Rektor 6 prorektor, inzibati vahidlər, Elmi Şura, tələbə və tələbə ittifaqı təşkilatları ilə universitetə rəhbərlik edir. Təşkilati struktura universiteti müvafiq şəkildə idarə etmək üçün zəruri olan bütün müvafiq vahidlər daxildir. Universitet rəhbərliyi islahatlara strateji cəhətdən yanaşır. İnstitusional hədəflərə nail olmaq üçün AzTU-nun strukrunun səmərəliləşdirməsi üzrə tədbirlər görülür. Mütəxəssis hazırlığı aparan iki fakültənin bu yaxınlarda birləşdirilməsini nümunə göstərmək olar. Eləcə də bəzi kafedralar birləşdirilib və onların sayı azaldılıb. Bundan başqa, gələcək üçün digər institusional islahatlar planlanır. AzTU “Peşə məktəbi-Kollec-Universitet” modelinin tətbiqi ilə təhsil klasterlərinin yaradılması üzrə təkliflər irəli sürüb. 
Universitetdə qərarvermə prosesi aydındır. Müsahibərlər zamanı qeyd olundu ki, Elmi Şura qərarlar qəbul edir və bundan sonra rektor əmr imzalayır. Dekanlıqlar əmr barədə məlumatlandırılır və onlar əmri kafedralara və işçi heyətə çatdırır. 
Təşkilat zəruri tapşırıqları yerinə yetirə bilsə də, təşkilatın inkişafı tələb olunan zəruriliyi daha da artıra bilər. İlk növbədə, təşkilati struktura çoxlu struktur vahidlərinin daxil olduğunu görə bilərsiniz. Müsahibələr zamanı bəzi struktur vahidlərinin çox kiçik olduğu, bəzi hallarda isə cəmi bir insandan ibarət olduğu aşkar oldu. Bu səbəbdən, qiymətləndirmə qrupu universitetə vahidlərin daha da gücləndirilməsinin mümkünlüyünün və beləliklə, onların daha vacib strateji hədəfələri həyata keçirmək iqtidarında olmalarının nəzərdən keçirilməsini tövsiyə edir. 
İkincisi, şirkətlərin beynəlmiləlləşmə eləcə də yeni texnologiyaların inkişaf etidrilməsi kimi ehtiyacları da gələcəkdə universitetin yenilənməsi üzrə təzyiqi artırır. Xüsusilə, texnologiya sahəsinin, islehsalat metodlarının (3D çapetmə, robotlaşma) və İKT sektorunun (Böyük Data, İoT və s.) sürətli inkişafı cari vəziyyətə çağırışlar yaradır. 
AzTU-da vəzifələrin və məsuliyyətlərin struktur vahidləri arasında bölgüsü üzrə yaxşı ənənə var. Bəzi izahatlar:

· Qaydalar ali təhsil sahəsində müasir çağırışlar və milli tələbləri nəzərə almaqla hazırlanır və təsdiqlənir. 
· Tələbələr üçün daxili intizam qaydaları intizamı gücləndirmək üçün təsdiqlənir.
· E-universitet layihəsi çərçivəsində AzTU tədris və idarəetmə proseslərinin səmərəliliyini və təhsilin planlaşdırıldığı kimi həyata keçirilməsi intizamını artırıb.
Özünütəhlil hesabatına əsasən yuxarıda qeyd olunmuş tədbirlər yetərli deyildir və əlavə inkişaf tədbirləri həyata keçiriləcək. Struktur vahidlərinin nümayəndələri müsahibələrində vahidlər arasında hüquq və vəzifələr barədə nəzərə çarpan problemlərin olmamasını qeyd etsələr də, qiymətləndirmə qrupu özünütəhlil hesabatında qeyd edildiyi kimi əlavə tədbirlərin görülməsini tövsiyə edir. 
AzTU-da vəzifə tutan hər şəxsin funksiyaları tənzimləyici sənədlər vasitəsilə tənzimlənir. Müsahibələrə əsaslanaraq qeyd etmək olar ki, rəhbər və inzibati vəzifələrlə bağlı kvalifikasiyaların müəyyənləşdirilməsi üçün İR şöbəsində islahatlar aparılıb. Rəhbərlik inzibati və müəllim-professor heyətinin öz işini yüksək səviyyədə həyata keçirməsi və kompetensiyalarının yaxşılaşdırılması üçün müvafiq tədbirlərin görülməsini təmin edir. Gələcəkdə işçi heyətin əmək funksiyaları təhlil olunacaq və əməkdaşların hüquq və vəzifələri göstəriləcək. 
Özünütəhlil hesabatında qeyd olunur ki, maliyyə resurslarının paylaşılması inkişaf strategiyasının həyata keçirilməsini, o cümlədən həyata keçirmə planlarını dəstəkləyir. AzTU aşağıdakı vasitələrlə əməkdaşlarını ruhlandırır və sosial şəraitini yaxşılaşdırır: 
· Orta aylıq maaşları artırılıb
· Müəllim-professor heyəti üçün diferensial əmək haqqı sistemi üzrə təklif veriləcək
· Xüsusi diqqət iş həcminə veriləcək
 Müsahibələrdə qeyd olunur ki, Universitet maliyyə resurslarının paylaşılması vasitəsilə strategiyanı dəstəkləyir. Bundan əlavə, qiymətləndirmə qrupu bütün səviyyələrdə idarəetmənin və işçi heyətin daha da ruhlandırılmasının vacib olduğunu düşünür. Qiymətləndirmə qrupu düşünür ki, belə imkanlardan biri maliyyə resurslarının fakültələr üzrə və ya fakültələrlə birlikdə paylanılması müstəqilliyinin tədricən artırılması strateji məqsədlərin daha səmərəli həyata keçirilməsini ruhlandıra bilər. 
Universitetin daxili kommunikasiya kimi istifadə etdiyi e-universitet portalında struktur vahidləri, digər institutlar və təşkilatlar arasında qarşılıqlı və funksional əlaqələrin təmin edilməsi üçün müəyyən bölmələr vardır, lakin özünütəhlil hesabatına əsasən hazırki vəziyyət arzuolunan səviyyədə deyildir. Bu səbəbdən, komissiya yaradılmalı və müvafiq addımlar atılmalıdır. Problemlər qismən istifadə olunan proqram təminatı və korporativ emaildən kifayət qədər istifadə olunmamasından irəli gəlir. Əlbəttə ki, bunlar əlavə olaraq təkmilləşdirilməlidir. Müsahibələrdə qeyd olundu ki, həm daxili, həm də xarici əməkdaşlığın fəal olduğu və həm rəsmi, həm də qeyri-rəsmi şəraitdə baş tutduğu qeyd olundu. Dekanlardan, kafedra müdirlərindən və müəllimlərdən eşitdiyimizə əsasən bu universitetin bir çox səviyyələrində baş tutur. Eləcə də müsahibə alınan xarici maraqlı tərəflər əməkdaşlığa dair bir çox yaxşı nümunələr qeyd etdilər. 
Rəhbərlik kommunikasiya məsələlərinə önəm verir. Tələbələr və işçi heyətlə görüşmək imkanları var. Bütün işçi heyət üzvləri və tələbələr rektorla əlaqə saxlaya bilər. Bundan əlavə, tələbə təşkilatlarının rəhbərləri rektorla müntəzəm olaraq görüşə bilərlər. AzTU eləcə də obyektivlik, səmərəlilik və şəffaflığın təmin olunmasını nəzərə alır. Özünütəhlil hesabatında təsvir olunan kommunikasiya hədəf yönümlü və səmərəlidir. Eləcə də bir neçə müsahibədə qeyd olundu ki, tələbələr və işçi heyət üzvləri arasında yaxşı əməkdaşlıq və dostluq münasibətləri var. 
Keyfiyyət Təminatı Sistemini həyata keçirmək, keyfiyyət və qiymətləndirmə məsələləri ilə məşğul olmaq üçün Qeydiyyat və qiymətləndirmə şöbəsi yaradılıb. Şöbə TEMPUS proqramı çərçivəsində yaradılıb. Bundan sonra, müxtəlif indikatorlar üzrə müəllim-professor heyətinin qiymətləndirilməsi sorğusu aparılıb. Hal-hazırda, tələbələrin e-universitet portalından istifadə etməklə tədrisi qiymətləndirmək imkanları var. Məsələn, 2016-cı ilin payızında 1400 tələbə müxtəlif fənləri və müəllimləri qiymətləndirib və qiymətləndirmələr davam edəcək. Özünütəhlil hesabatında qeyd olunur ki, AzTU Keyfiyyət Təminatı Sistemi quracaq və bu sahəni milli standarlar və təlimatlara uyğun olaraq yaxşılaşdıracaq. 
Tədrisin keyfiyyət təminatının yaxşılaşdırılması üzrə bir çox iş görülüb. Qiymətləndirmə qrupu universitetin bu işi davam etdirməsini və universitetin bütün struktur vahidlərini və universitetin bütün əsas funksiyalarını əhatə edən Keyfiyyət Təminatı Sistemi yaratmağı tövsiyə edir. Düzgün həyata keçirilən Keyfiyyət Təminatı Sistemi universitetin və tələbələrin daha yaxşı nəticələr göstərməsinə və rəqabətədavamlılığa gətirib çıxara bilər. 
Müsahibələr zamanı qiymətləndirmə qrupu Keyfiyyət Təminatı Mərkəzinin gələcək rolu və hədəfləri barədə tam fikir formalaşdıra bilmədi. Bəlkə də bu, vahidin yenicə yaradılması ilə bağlıdır. Bu səbəbdən, qrup hesab edir ki, Keyfiyyət Təminatı Mərkəzinin gələcək rolu və hədəfləri müəyyənləşdirilməlidir. 
Güclü tərəflər, öncül praktikalar 
· Təşkilati struktura universiteti müvafiq şəkildə idarə etmək üçün zəruri olan bütün müvafiq vahidlər daxildir
· Universitet aydın qərarvermə proseslərinə malikdir
· Həm daxili, həm də xarici əməkdaşlıq fəaldır
· Tələbələr və işçi heyət üzvləri arasında yaxşı əməkdaşlıq, kommunikasiya və dostluq münasibətləri var
Tövsiyələr
· Strategiyanın daha yaxşı dəstəklənməsi və sənayenin ehtiyaclarının qarşılanması üçün təşkilatın inkişaf etdirilməsi
· Maliyyə resurslarının fakültələr üzrə və ya fakültələrlə birlikdə paylanılması müstəqilliyinin tədricən artırılması 
· Universitetin bütün əsas funksiyalarını əhatə edən Keyfiyyət Təminatı Sistemi yaradılması
· Yeni yaradılan Keyfiyyət Təminatı Mərkəzinin rolunun və hədəflərinin aydınlaşdırılması


	3 İNSAN RESURSLARI

	Tələblərə qismən cavab verir
	
	Tələblərə cavab vermir
	Qiymətləndirmə
 

	Tələblər:
· İşçi heyətin hüquq və vəzifələri eləcə də tələb olunan kvalifikasiyalar tutduqları vəzifəyə uyğun (məs., iş təsviri) müəyyənləşdirilib. İşəgötürmə prosesi şəffafdır. 

· Tamştatlı professor-müəllim heyətinin sayı milli tələblərə uyğundur. 

· Tamştatlı professor-müəllim heyətinin yaşa və kvalifikasiyalara əsasən paylanılması müəyyən sahə üzrə təhsilin dayanaqlılılğına yardım edir.

· Ali təhsil müəssisəsindəprofessor-müəllim heyətinin tədris fəaliyyətinin (keyfiyyət və peşəkarlıq) monitorinqini və qiymətləndirilməsini həyata keçirmək üçün mexanizm mövcuddur. 
· Ali təhsil müəssisəsində tədris-köməkçi heyət normativ-hüquqi tələblərə (sayı, ixtisası və s.) uyğundur;

· Müəssisə akademik işçi heyətin peşəkar və tədris bacarıqlarını müntəzəm olaraq artırmalarını monitorinq edir, dəstəkləyir və təşviq edir. 

· Akademik heyət beynəlxalq mübadilə proqramlarında, layihələrdə və konfranslarda iştirak edir. 
· Müəssisədə İR inkişaf etdirilməsi (o cümlədən motivasiya edilməsi) sistemi tətbiq edilir. Professor-müəllim heyətinin işinin qiymətləndirilməsi zamanı onların tədrisinin və tədqiqatının keyfiyyəti, o cümlədən tədris və tədqiqat bacarıqlarının inkişaf etdirmələri və beynəlxalq mobillikləri nəzərə alınır.


	Özünütəhlil hesabatına əsasən AzTU-da rəhbərlik və inzibati vəzifələr tənzimləyici sənədlər vasitəsilə tənzimlənir. Bundan əlavə, müsahibələr zamanı işçi heyətin hüquq və vəzifələrinin eləcə də zəruri kvalifikasiyaların müsahibə olunan əməkdaşlara aydın olduğu aşkarlandı. 
Müəllim-professor heyətinin və digər akademik işçilərin işəqəbulu prosesi şəffafdır. İlk növbədə, elanlar mətbuatda yerləşdirilir, daha sonra müsahibələr və açıq dərslər baş tutur və sonda fakültə işəgötürmə barədə qərar verir. Professora gəldikdə, Elmi Şura da məsələni müzakirə edir. Kafedra müdirləri və dekanların təyin olunması zamanı rektor xüsusi seçki komissiyası yaradır. Bu komissiya namizədlərlə müsahibə keçirir və daha sonra rektor yekun qərarı verir. AzTU vakansiya elanlarını mətbuatda nəşr etdirir. İnzibati və ya digər qeyri-akademik işçi heyətə gəldikdə proses şəffaf deyildir: məsələn, vakansiyalar mətbuatda elan edilmir və işəgötürmə meyarları aydın deyildir. Beləliklə, proses daha çox fərdi əlaqələr və vahidlər fikrinə əsaslanır. 
Müsahibələrə əsasən universitet işəgötürmə və seçim sistemini yaxşılaşdırmağı planlaşdırır və işəgötürmə prosesini sistemləşdirmək üçün addımlar atılır. Bundan əlavə, prosesin şəffaflığı daha yaxşı olacaq. Qiymətləndirmə qrupu işəgötürmə prosesinin sistemləşdirilməsi və daha şəffaf edilməsi planını dəstəkləyir. Bundan əlavə, bütün vəzifələrdə müəyyən standartın mövcud olması üçün fərdi əməkdaşların hüquq və vəzifələrinin yazılı formada olmasını (məs., iş təsviri) təmin etmək vacibdir. Bu xüsusilə rəhbərlik vəzifələrində vacibdir. Müxtəlif vəzifələrin iş təhlilinin aparılması iş təsvirlərinin müəyyənləşdirilməsinə yardım etmiş olar. 
Azərbaycanda dövlət tələblərinə əsasən tam ştatlı müəllimlər ildə ən azı 500 saat dərs deməlidirlər. Müsahibələrdə qeyd olundu ki, AzTU bu prinsipə riayət edir, bununla belə qeyd olundu ki, iş yükü semestrlər arasında bərabər paylanılmayıb və müəllim-professor heyətinin tədqiqat fəaliyyətindən asılıdır. AzTU-nun 563 müəllim-professor heyəti var. Onlardan 415 tam ştat, qalanları isə 50% və 75% ştat olaraq işləyir. Tam ştat müəllim üçün fəal dərs yükünün həcmini hesabladıqda aydın olur ki, 500 saatdan az olmayan yük tələbi yerinə yetirilir. Tədris yardımçı heyətin sayı 223-dür və bu rəqəm dövlətin müəyyənləşdirdiyi normaya cavab verir. Özünütəhlil hesabatına əsasən, AzTU tədris köməkçi heyəti indikindən daha fəal şəkildə akademik fəaliyyətə cəlb etmək istəyir və müsahibələr zamanı aparılan müzakirələrə əsaslanaraq qiymətləndirmə qrupu AzTU-ya tədris yardımçı heyətin tədris prosesində iştirakı mexanizmlərini işləyib hazırlamağı tövsiyə edir. Bu, eləcə də gənc kadrlara tədris təcrübəsi əldə etməyə və beləliklə müəllim-professor heyətinin tədricən gəncləşdirilməsinə töhfə verər. 
Özünütəhlil hesabatında AzTU müəllimlərin orta yaş həddinin nisbətən yüksək olmasını təkmilləşdirilməli sahə kimi qeyd edir, belə ki, kafedraların əksəriyyətində müəllimlərin orta yaşı 50 və 60 arasındadır. Yaşın yüksək olmasının problem olmamasına baxmayaraq, qiymətləndirmə qrupu bunun universitetin fəaliyyətinin dayanaqlılığına çətinliklər törətdiyini qeyd etmək istəyir. Universitet fəaliyyətin dayanaqlılığını təmin etmək məqsədi ilə gənc kadrlara təcrübə qazanması və yaşlı nəslin biliklərini gənc nəslə ötürməsi üçün yollar tapmalıdır.  
Qiymətləndirmə qrupu tədris fəaliyyətinin qiymətləndirilməsi və monitorinqi üçün iki əsas üsul müəyyənləşdirdi. Birinci üsul kafedra müdirlərinin müşahidə etdiyi açıq dərslərin verildiyi daha ənənəvi metoddur və bu yaxınlarda tətbiq olunmağa başlanılan və qiymətləndirmə qrupunun alqışladığı müəllimlərin tələbələr tərəfindən qiymətləndirilməsidir. Müsahibələrə əsasən açıq dərslərin keçirilməsi əsas mexanizmdir, lakin bəzi mühasiblər tələbələrin rəyinin vacibliyini qeyd etdilər. Qiymətləndirmə qrupu açıq dərslərin müşahidəsinin çox da sistematik qiymətləndirmə mexanizmi olmadığını hesab edir və universiteti keyfiyyətin idarəedilməsi sisteminin bir hissəsi kimi monitorinq və qiymətləndirmə mexanizmlərinin sistematik olaraq müəyyənləşdirilməsinə və bütün universitetdə tətbiqinə çağırır. 
2016/2017-ci tədris ilində 10 müəllim Erasmus +, Tempus və Mpvlana kimi akademik mübadilə proqramlarında iştirak edib. Müsahibələrə əsasən demək olar ki, bəzi əməkdaşların ingilis dili biliyi məhdud olsa da, beynəlxalq konfranslarda və layihələrdə iştirak fəaldır. Müsahibələrdə beynəlxalq əməkdaşlığa böyük dəyər verildiyi aşkarlandı və bir çox müsbət nəticələr vurğulandı. Qiymətləndirmə qrupu bunu AzTU-nun güclü tərəfi kimi görür və digər kafedraların imkanlardan yararlanması üçün bunu daha da inkişaf etdirməyi tövsiyə edir. Müəllim-professor heyətinə Azərbaycan Respublikasının Milli Elmlər Akademiyasında, elmi tədqiqat institutlarında və nazirliklərin və komitələrin elmi istehsal birliklərində təlim keçmək imkanı təmin edilir. 
Özünütəhlil sənədində AzTU-da İR-in inkişaf sistemi yalnız maaşların və daha çox qiymətləndirməyə əsaslalan maaş sisteminin yaradılması planlarına toxunur. Qiymətləndirmə qrupu buna İR-in inkişafının vacib aspekti kimi yanaşır, lakin İR-in inkişafı üçün tədris bacarıqlarına və pedaqoji kompetensiyalara xüsusi diqqətin yönəldiləcəyi daha ətraflı yanaşmanın tətbiqini tövsiyə edir. Ətraflı monitorinq və qiymətləndirmə sistemi belə sistemin dəstəkverici elementi olacaq, lakin nəzarət elementlərinə qarşı balans yaratmaq üçün ruhlandırıcı məsələlərə diqqət yetirmək tələb olunur. 
Ümumilikdə, qiymətləndirmə AzTU-nun akademik və inzibati heyətinin motivasiyalı, intizamlı, açıq fikirli və innovativ olduğunu aşkarladı. Sahə səfəri zamanı bütün müsahibələrdə yüksək iştirak və fəal iştirak bunu sübut edir. Qiymətləndirmə qrupunun fikrincə, bu, gələcək inkişaf fəaliyyəti üçün faydalı əsasdır. 
Güclü tərəflər, öncül praktikalar
· Çox intizamlı və motivasiyalı işçi heyət

· Tədris köməkçi heyətin sayı yüksəkdir və bu, müəllim-professor heyətinin gəncləşdirilməsi imkanlarını təmin edir
· Beynəlxalq mübadilə proqramları işçi heyətin inkişafı üçün istifadə olunur 

Tövsiyələr
· Dayanaqlılığı təmin etmək məqsədi ilə bir çox kafedralarda gənc kadrlara təcrübə qazanmaq imkanları təmin etmək mexanizmləri yaradılmalıdır. 

· Tədris prosesinin qiymətləndirilməsi və monitorinqi sistemi inkişaf etdirilməli və keyfiyyətin idarəedilməsi və İR inkişaf etdirilməsi sistemlərinə inteqrasiya olunmalıdır.

· İR-in inkişafı tədris metodlarının inkişaf etdirilməsinə və dəyişiklik üçün motivasiyanın verilməsinə diqqət yetirməlidir və ehtiyacların təhlilinə əsaslanmalıdır. 
· İnzibati və tədris yardımçı heyətin işəgötürülməsi və seçimi prosedurlarını daha şəffaf etməli və bununla yanaşı yazılı iş təsvirləri hazırlanmalıdır.  


	4 TƏHSİL PROQRAMLARI

	Qiymətləndirmə
 
	Tələblərə tam cavab verir
	
	Tələblərə əsasən cavab verir
	
	Tələblərə qismən cavab verir
	X
	Tələblərə cavab vermir
	Qiymətləndirmə
 

	Tələblər:

· Təhsil proqramları institusional strategiya, ali təhsil üzrə milli standartlar, cəmiyyətin, iqtisadiyyatın və əmək bazarının gözləntilərinə uyğun olan məqsədlərlə hazırlanıb.  

· Təhsil proqramının məzmunu ixtisas üzrə son tədqiqatlar nəzərə alınmaqla yenilənib. 

· Proqramların məqsədləri, nəzərdə tutulan təlim nəticələri və qəbul və məzun olmaq üçün zəruri olan tələblər aydın şəkildə müəyyənləşdirilib; proqramı bitirdikdən sonra əldə olunacaq kvalifikasiya aydın şəkildə müəyyənləşdirilib, müvafiq tərəflərin diqqətinə çatdırılıb və MKÇ-nin müvafiq səviyyəsi ilə əlaqələndirilib. 

· Tələbənin dərs yükü AKTS-də müəyyənləşdirilib. 

· Praktika/stajkeçmə proqramın təlim nəticələrinin əldə edilməsinə kömək edir. 

· Tədris və təlim prosesində müasir tədris materiallarından, innovativ, yaradıcı və interaktiv metodlardan və təhsil texnologiyalarından istifadə edilir. 

· Təhsil proqramları müntəzəm olaraq monitorinq edilir və qiymətləndirilir; müvafiq maraqlı tərəflər (o cümlədən tələbələr) bu proseslərə cəlb edilir.  

· Təhsil proqramlarının keyfiyyəti ilə bağlı məzunların məmnunluğu sorğu vasitəsilə yoxlanılır və sorğunun nəticələri təhlil edilir; nəticələr təhsil proqramlarının hazırlanması zamanı nəzərə alınır.  

	AzTU-nun 2016-2020-ci illəri əhatə edən Strateji inkişaf planı ali təhsil səviyyələri üzrə (bakalavriat və magistratura səviyyələri) yeni dövlət standartlarına uyğun olaran tədris planlarını və proqramlarını 2017-ci ilədək təkmilləşdirilməsini nəzərdə tutur. Təhsil Nazirliyi təhsil proqramlarına dövlət standarları vasitəsilə nəzarət etdiyindən demək olar ki, cəmiyyətin gözləntiləri müəyyən dərəcədə onlar vasitəsilə yönləndirilir. Bundan əlavə, təhsil proqramlarının hazırlanmasında yerli şirkətlərlə məsləhətləşmələr aparılır. Müsahibələrə əsasən iqtisadiyyatın gözləntiləri təhsil proqramlarına uyğundur, belə ki, proqramlar birbaşa Azərbaycanın mühüm iqtisadi sektorlarına xidmət edir. Bununla belə, məsləhətləşmələr sistematik deyildir və fakültədən fakültəyə və kafedradan kafedraya fərqlənir. Qiymətləndirmə qrupu maraqlı tərəflərin təhsil proqramlarının hazırlanmasına sistematik yollarla cəlb edilməsini tövsiyə edir. 
AzTU-nun tədqiqat laboratoriyalarının sayı təhsil proqramlarının sayı ilə müqayisədə nisbətən az olduğundan, təhsil proqramlarının məzmunu son tədqiqatlarla qismən əlaqəlidir. Dövlət standartlarından güclü asılılıq universitetin təhsil proqramlarının məzmununu yeniləyərək bu sahədə aparılmış son tədqiqatları əhatə etməsi imkanlarını məhdudlaşdırır. Tədqiqat obyektlərini yenilədikdə qiymətləndirmə qrupu təhsil proqramlarının hazırlanması üzrə ehtiyacların da nəzərə alınmasını tövsiyə edir. 
AzTU Erasmus və TEMPUS layihələrindən yararlanaraq bir sıra təhsil proqramlarını Avropa universitetləri ilə birlikdə hazırlayıb. Bir fakültənin üç proqramı indi Avropadakı tərəfdaş universitetlərin proqramlarına uyğundur və nəticədə 4 proqram Alman akkreditasiya agentliyi olan ASİİN tərəfindən akkreditasiya olunub və bu, tələbələrin və işçi heyətin daha asan mübadiləsinə imkan verir. Qiymətləndirmə qrupu AzTU-nu digər fakültələrdə də proqramların hazırlanması üçün belə layihələri davam etdirməyə ruhlandırır. Tələbə yükü ECTS-də müəyyənləşdirilib və bu, Erasmus+ proqramları vasitəsilə tələbə mübadiləsinə imkan verir. 
Özünütəhlil hesabatına və müsahibələrə əsasən demək olar ki, təlim nəticələrinə əsaslanan tədris yanaşması hələ ki, əsasən yoxdur. Təlim nəticələrinin tərifi çox da aydın deyil və məsələn, fənlərin məzmunu əsasən saatbasaat əsasda təsvir olunur. Bu səbəbdən praktikaların təhsil prosesini dəstəkləməsinə və tələbələr tərəfindən dəyərləndirildiklərinə baxmayaraq onlar qeyd olunan təlim nəticələrinin əldə olunmasını qismən dəstəkləyir. Mühazirəçilər tədris prosesində müxtəlif metodlardan istifadə edirlər, bununla belə, e-təlim və ya qrup əsaslı təlim kimi innovativ və interaktiv təlim metodlarının yaradılması üçün sistematik təkan yoxdur. Qiymətləndirmə qrupu AzTU-ya proqramlarda tədris metodlarının müasirləşdirilməsi üçün sistematik yanaşma tətbiq etməlidir. Bunu müəllimləri bacarıqlarının artırılmasına və tədris metodları ilə eksperimentlərin aparılmasına ruhlandırmaq, dəstəkləmək və səlahiyyətləndirməklə etmək olar. Yaxşı formalaşdırılmış təlim nəticələri tədris prosesinin inkişafı üçün yaxşı əsas kimi çıxış edə bilər. 
Özünütəhlil hesabatına əsasən təhsil proqramarını müntəzəm olaraq monitorinq və nəzərdən keçirmək üçün prosedurlar mövcuddur. Təhsil şöbəsi və KT Mərkəzi eləcə də fakültə dekanları həftədə bir dəfə və ya semestrdə bir dəfə açıq dərslərin müşahidəsi vasitəsilə təhsil prosesini monitorinq edir. Bundan əlavə, imtahanlarda göstəricilər, tələbələrin tədrisi qiymətləndirilməsi və məzunların məşğulluğu kimi statistika izlənilir və universitetin qərarverici orqanlarında müzakirə olunur və zəruri olduqda müvafiq tədbirlərin görülməsi üçün istifadə olunur. Təhsil proqramlarının daha dərindən nəzərdən keçirilməsi dövlət standartlarının hazırlanmasının 5 illik dövrünə uyğun olaraq aparılır. Proses dekanlıq və kafedralar arasında proqramların necə hazırlanmalı olduğuna dair müzakirələrlə başlayır. Bundan sonra, kurikulum layihəsi hazırlanır və kafedra səviyyəsində müzakirə olunur. Müsahibələrə əsasən, bu mərhələdə xarici maraqlı tərəflər də müzakirələrə cəlb olunur. Buna baxmayaraq bunun üçün spesifik proses müəyyənləşdirilməyib. Yekun təklif hazır olduqdan sonra o, qərarvermə zəncirindən keçir. Dekanla başlayır və sonda rektor tərəfindən təsdiqlənir. Tələbələr də bu proseslərə cəlb olunur, belə ki, onların qərarverici orqanlarda nümayəndələri var və tələbələrin müəllimlər barədə verdikləri rəy inkişaf üçün vacib məlumat mənbəyi rolunu oynayır. 
Özünütəhlil hesabatında AzTU məzunların inkişaf proseslərinə daha yaxından cəlb edilməsini inkişaf edilməli sahə kimi görür. Qiymətləndirmə qrupu müsahibələrə əsaslaraq bu nəzər nöqtəsi ilə razılaşır və AzTU-nu məzunlar arasında təhsil proqramlarının keyfiyyəti üzrə məmnuniyyət sorğusu keçirməyə  və bu məlumatı da təhsil proqramlarının planlaşdırılması və nəzərdən keçirilməsi prosesinə inteqrasiya etməyə çağırır.
Güclü tərəflər, öncül praktika
· Proqramların portfeli cəmiyyətin və sənayenin ehtiyaclarına xidmət edir

· Yaxşı praktika imkanları tələbələrin praktiki bacarıqlarının inkişaf etdirilməsini dəstəkləyir

· Seçilmiş təhsil proqramlarında təhsili inkişaf etdirmək üçün beynəlxalq layihələrdən müvəffəqiyyətlə istifadə olunub və bu, daha sonra beynəlxalq akkreditasiya ilə nəticələnib
Tövsiyələr
· Şirkətlərlə mövcud olan yaxşı əlaqələr sənaye nümayəndələrini təhsil proqramlarının hazırlanmasına və nəzərdən keçirilməsinə sistematik olaraq cəlb olunması üçün istifadə olunmalıdır.

· Təhsil proqramları üçün təlim nəticələrinə əsaslanan yanaşma hazırlanmalı və təlim prosesini, o cümlədən praktikaları inkişaf etdirmək üçün əsas kimi istifadə olunmalıdır.
· Müəllimlərin ruhlandırılması və bacarıqlarını inkişaf etdirmələri və gənc kadrlara daha geniş imkanların verilməsi vasitəsilə tədris metodlarının müasirləşdirilməsi.


	5 TƏLƏBƏLƏR

	Qiymətləndirmə
 
	Tələblərə tam cavab verir
	
	Tələblərə əsasən cavab verir
	X
	Tələblərə qismən cavab verir
	
	Tələblərə cavab vermir
	Qiymətləndirmə
 

	Tələblər:
· Tələbələrin hüquq və vəzifələri aydın şəkildə müəyyənləşdirilib; tələbələrin şikayətlərinin və təkliflərinin nəzərdən keçirilməsi üçün prosedurlar və imtahan nəticələri ilə bağlı appelyasiya mexanizmi mövcuddur. 

· Akademik saxtakarlığın aşkarlanması və qarşısının alınması (o cümlədən anti-plagiarizm mexanizmləri) üzrə sistem mövcuddur. 

· Tələbələr qərarverici qurumlarda eləcə də tələbə ittifaqları seçkilərində iştirak edirlər. 

· Tələblərin qiymətləndirilməsi obyektiv, düzgün və şəffadır və təlim nəticələrinin əldə edilməsini dəstəkləyir. 

· Tələbələrə çevik təlim imkanları ilə təmin edilir. Əvvəlki ali təhsil kvalifikasiyaları, xaricdə təhsil müddətdi və əvvəlki təlim tanınır. 

· Ali təhsil müəssisəsi tələbələrin beynəlxalq mobilliyini dəstəkləyir və tələbələrin beynəlxalq mobillikdə iştirakı artır.

· Müəssisə tələbə kontingentinin beynəlmiləlləşdirilməsini dəstəkləmək üçün mexanizmlərə malikdir. 
· Məzunlar ixtisas sahələri üzrə əmək bazarında rəqabətədavamlıdırlar və müəssisə məzunlarının məşğulluğunu monitorinq edir.  


	Tələbələrin hüquq və vəzifələri 3 əsas sənəddə - “Tələbələr üçün əl kitabçası”, “Daxili İntizam qaydaları” və “AzTU-da kredit sistemi qaydaları” - aydın şəkildə müəyyənləşdirilib. Tələbələr universitetə qəbul olunduqda bu sənədlər onlara təqdim olunur. Universitetdə 3 tələbə təşkilatı fəaliyyət göstərir. Onların universitetin bütün müvafiq qərarverici orqanlarında nümayəndələri var və müsahibələrə əsaslanaraq demək olar ki, onlar qərarlara təsir edə bilirlər. Tələbələrin universitetdə təkliflər və şikayətlər verməsi üçün bir neçə yol var. Bunu ərizə yazmaq, rektora elektron email göndərmək və universitetin rəhbərliyi ilə üzbəüz müzakirələr aparmaqla etmək olar. İmtahanlarda xüsusi apelyasiya mexanizmi var. Appelyasiya komitəsi appelyasiya müraciətlərini diqqətlə nəzərdən keçirir.  
Tələbələrin qiymətləndirilməsi dayanıqlı, obyektiv və şəffafdır. Tələbə kitabçasında qiymətləndirmə qaydaları aydın təsvir olunub. Bundan əlavə, yekun imtahanların əksəriyyəti kompüterlər vasitəsilə keçirilən çoxcavablı testlərdən ibarətdir və bu, imtahanların qiymətləndirilməsində insan faktorunu minimuma endirir. Universitet bu yaxınlarda anti-plaqiarizm proqram təminatını işə salıb və bu, akademik fırıldaq hallarının qarşısının alınması imkanlarını əhəmiyyətli dərəcədə artırır. Qiymətləndirmə qrupu proqram təminatından istifadənin (universitetin planlaşdırdığı kimi) artırılmasını tövsiyə edir. Bununla belə, tədris prosesini dəstəkləyən güclü təlim nəticələri yanaşması yoxdur, qiymətləndirmənin təlim nəticələrinin əldə edilməsini dəstəklədiyini demək olmaz. Nəticələrə əsaslanan tədris yanaşmasını inkişaf etdirdikdə tələbələrin gözlənilən təlim nəticələrini əldə etdiyini nümayiş etdirə bilmələri üçün qiymətləndirmə metodları işlənib hazırlanmalıdır. 
Xaricdə əldə olunan əvvəlki təhsil kvalifikasiyalarının tanınması Azərbaycan Respublikasının Nostrifikasiya Şöbəsinin qərarlarını nəzərə almaqla aparılır. Kredit transferi Bolonya sistemi qaydaları vasitəsilə tanınır. Müsahibələrə əsasən, praktikada bu prosedurlar işləkdir, xüsusilə xaricdə tədris olunan fənlərin AzTU-da tədris olunan fənlərə uyğunluğu olduğu təqdirdə. 
Müsahibələrə əsasən aydın olur ki, təhsil proqramları tədris müddəti və fənn seçimi baxımından məhduddurlar. Tələbələr təhsil proqramları çərçivəsində təklif olunan ixtisasları seçə bilsələr də, ixtisasları çərçivəsində fənlərin, xüsusilə texniki və mühəndislik fənlərində seçim imkanı məhduddur.  Yaxın və ya bir-birini dəstəkləyən kafedralar arasında əməkdaşlığı artırmaq və tələbələr üçün fənləri oxşar kafedralarda keçmək imkanı yaratmaqla proqram daha çevik edilməlidir. Universitetlər magistratura tələbələri üçün axşam dərsləri keçir, bununla belə bakalavr və doktorantura tələbələrinin belə seçimi yoxdur. Dəyişikliyə etiyacın olub-olmamasını aşkarlamaq üçün onlar arasında axşam dərslərinin zəruri olub-olmamasına dair sorğu aparılmalıdır. 
Universitetdə tələbələrin mobilliyini dəstəkləyən bir neçə proqram mövcuddur. Bununla belə, qiymətləndirmə qrupu müsahibələr zamanı aşkarladı ki, tələbələrin əksəriyyəti bu proqramlara müraciət edəndə dil tələbi problemi ilə üzləşir. Müsahibələrdə ingilis dilinin daha çox keçilməsi və fənn müddətinin uzadılması barədə istəklər səsləndirildi. Universitetdə xarici dil dərsləri keçilsə də, qiymətləndirmə qrupu universitetə xarici dil dərslərinin bir neçə semestri əhatə etməsini və tələbələrə İELTS və ya Test DaF kimi beynəlxalq sertifikatların əldə edilməsinə yardım proqramları həyata keçirməyi tövsiyə edir. 
Universitetin beynəlmiləlləşməsi ilə bağlı müsahibələrə və özünütəhlil hesabatına əsasən demək olar ki, bir çox istiqamətdə intensiv iş aparılıb. İnkişafı davam etdirmək üçün qiymətləndirmə qrupu universitetə tələbə kontingentinin beynəlmiləlləşməsi üçün tədbirləri artırmağı tövsiyə edir. Universitetin ingilis dilində veb səhifəsi var və ingilis dilində tədris planlaşdırılır və hazırlanır. Bu, müsbət başlanğıcdır. Beynəlxalq tələbələri cəlb etmək üzrə əlavə tədbirlərə beynəlxalq təhsil yarmarkalarında daha fəal iştirak, xarici ali məktəblərlə əlaqələrin qurulması və sosial mətbuat platformalarında yaxından iştirak daxil ola bilər. 
Universitet məzunlarının məşğulluğunu izləyir. Son 5 ilin statistikasına əsasən orta hesabla bakalavr məzunlarının təxminən 50%-i və magistr tələbələrinin isə 55%-i məşğulluqla təmin olunub. Müsahibələr sübut etdi ki, AzTU tələbələri əmək bazarında rəqabətədavamlı olmaq üçün güclü nəzəri biliklərə malikdirlər. Təhsil proqramlarının məzunları yerli iş bazarında tələb olunurlar və magistratura tələbələrinin əksəriyyəti yarım ştat işləyirlər. Bəzi fakültələrin şirkətlərlə yaxşı əlaqəsi universiteti bitirdikə məzunların praktika keçdikləri yerdə işə qəbul olması ilə nəticələnir. Buna yaxşı nümunə bir neçə müsahibədə qeyd olunan Xüsusi Texnika və Texnologiya Fakültəsi və Müdafiə Sənayesi Nazirliyi arasındakı əməkdaşlıqdır. Bu yaxşı nümunədən digər fakültələr və sənayelər arasında oxşar, qarşılıqlı sürətdə faydalı əməkdaşlığın yaradılması üçün istifadə oluna bilər.  

Nəzəri bilikdən daha çox faydalanmaq üçün ixtisaslara daha çox entuziazmla yanaşmaq və özünü təhsilləndirmə və özünü inkişaf məsələləri təkmilləşdirilməli sahə kimi qeyd olunub. Eləcə də kommunikasiya və ya qrupda işləmək kimi “yumşaq” bacarıqların gücləndirilməsi görüşlərdə müzakirə olundu. Qiymətləndirmə qrupu universitetə tələbələri, tələbə təşkilatlarını və digər müvafiq resursları toplayaraq tələbələri nəzəri bilik bazasından əlavə özünüinkişafa ruhlandırmaq üçün tədbirlər və fəaliyyətlər işləyib hazırlamağı tövsiyə edir. Məzunların rəqabətədavamlılığını davamlı şəkildə saxlamaq üçün sorğular vasitəsilə sənayenin ehtiyacları müntəzəm olaraq öyrənmək tövsiyə olunur.  
Güclü tərəflər, öncül praktika
· Birinci kurs tələbələri üçün aydın əl kitabçaları

· Tələbələr qərarverici orqanlarda nümayəndələrə və təsirə malikdirlər

· Şirkətlərlə, xüsusilə Xüsusi Texnika və Texnologiya Fakültəsi və Müdafiə Sənayesi Nazirliyi arasında əlaqələr və əməkdaşlıq
Tövsiyələr
· Nəticələrə əsaslanan tədris yanaşmasını inkişaf etdirdikdə tələbələrin gözlənilən təlim nəticələrini əldə etdiyini nümayiş etdirə bilmələri üçün qiymətləndirmə metodları işlənib hazırlanmalıdır.
· Beynəlmiləlləşməni artırmaq üçün və əcnəbi tələbələri əyani təhsilə cəlb etmək üçün proqramlara və xarici universitetlərdə mübadilə ilə təhsil almaq istəyən tələbələrin dil biliklərinin gücləndirilməsinə diqqəti artırmaq lazımdır.
· Xüsusi Texnika və Texnologiya Fakültəsinin təcrübəsindən yararlanaraq tələbələrin praktika və məşğulluq imkanlarını genişləndirmək üçün bütün təhsil proqramlarında sənayə ilə əməkdaşlığı artırmaq.
· Məzunların rəqabətədavamlılığını artırmaq üçün sorğular vasitəsilə sənayenin ehtiyacları müntəzəm olaraq öyrənmək.


	6 TƏDQİQAT FƏALİYYƏTİ

	Qiymətləndirmə
 
	Tələblərə tam cavab verir
	
	Tələblərə əsasən cavab verir
	X
	Tələblərə qismən cavab verir
	
	Tələblərə cavab vermir
	Qiymətləndirmə
 

	Tələblər:

· Elmi və tədqiqat fəaliyyətinin məqsədləri müəssisənin missiyası, strategiyası və inkişaf planında əks olunub. Ali təhsil müəssisəsi cəmiyyətin və iqtisadiyyatın ehtiyaclarını diqqət mərkəzində saxlayır və tədqiqat fəaliyyətinin planlaşdırılmasında onları nəzərə alır. 

· Tədqiqat fəaliyyətinin məqsədlərinin əldə edilməsi və təsiri müntəzəm olaraq yoxlanılır və təhlil edilir (elmi və təhsilyönümlü nəşrlər, doktorantura tələbələri, patentlər və s.)

· Müəssisə tədqiqatın yüksək keyfiyyətli akademik və etik standartlarını təşviq və riayət edir; tədqiqat saxtakarlığı ilə bağlı iddialarla məşğul olmaq üçün prosedurlar müəyyənləşdirilib və bu prosedurlara riayət edilir.  

· Ali təhsil müəssisəsi akademik heyətin elmi tədqiqat üzrə fəaliyyətini dəstəkləmək üçün səmərəli sistemə malikdir (məs., tədqiqatın aparılması üçün stimul, əqli mülkiyyətlə bağlı məsləhətlər, beynəlxalq jurnallarda nəşr olunmaq üçün dəstək, işəgötürənlərlə əməkdaşlığa ruhlandırmaq və s.) 

· Tələblərə tədqiqat və işləmələr üzrə fəaliyyətə cəlb olunurlar; Tələbələrin tədqiqat işlərinə (referatlar, tətbiqi layihələr, yekun tezislər) rəhbərlik yaxşı təşkil olunub. 

· Ali təhsil müəssisəsi akademik fəaliyyət sahələrinə uyğun olaraq müxtəlif regional və beynəlxalq elmi tədqiqat şəbəkələrində iştirak edir.   
· Ali təhsil müəssisəsi elmi tədqiqat fəaliyyəti üçün zəruri hesab olunan maliyyə resurslarına və eləcə də beynəlxalq səviyyədə rəqabətədavamlılığın təmin edilməsi məqsədilə maliyyənin cəlb edilməsi üzrə müvafiq strategiyaya malikdir.

	Elmi və tədqiqat fəaliyyətinin məqsədləri AzTU-nun Strateji inkişaf planında (tədqiqatın inkişafı üçün 5 illik plan nəzərdə tutur) müəyyənləşdirilib. Bununla belə, tədqiqat fəaliyyətinin inkişaf etdirilməsi və planlaşdırılması məqsədi ilə cəmiyyətin və iqtisadiyyatın ehtiyaclarını nəzərə almaq üçün aydın proses yoxdur. Buna baxmayaraq, tədqiqat mövzularının cəmiyyətdə baş verən yenilikləri izlədiyinə dair sübutlar var, məsələn, alternativ enerji mənbələri üzrə tədqiqatlar. 
Təhsil müəssisəsinin tədqiqat fəaliyyətini koordinasiya edən elmi tədqiqat şöbəsi var. Müsahibələrə əsasən demək olar ki, vəzifəsini ciddi qəbul edən fəal şöbədir. Vəzifələrindən biri tədqiqatın keyfiyyətini ölçmək və təhlil etməkdir. Bununla bağlı əsas indikatorlar nəşrlər və indeksləşdirilmiş məlumat bazalarında verilən istinadların sayıdır. Orqan eləcə də akademik etik standartlara riayət olunmasına nəzarət edir. Hal-hazırda, bu istiqamətdə istifadə olunan əsas alət yeni anti-plaqiarizm proqram təminatıdır. Bununla belə, tədqiqatın etik prinsiplər çərçivəsində aparılması məsələsi müzakirələrdə geniş müzakirə olunmadı. 
2016-cı ildə ümumilikdə müxtəlif yerlərdə, o cümlədən jurnallarda 470 elmi nəşr dərc olunub. Qiymətləndirmə qrupu işçi heyətin işlərini yüksək impakt faktorlu jurnallarda dərc etməyə ruhlandırılması üzrə yeni sistemdən məmnun qaldı. Yüksək impakt faktorlu - Thomson-and Reuters, Elsevier, Scopus, Springer – jurnallarda çıxan hər nəşr üçün ilin sonunda ödənilən bonus var. Bonus şöbələrə deyil, birbaşa müəlliflərə ödənilir. Bu, işçi heyəti ruhlandırır. Bonusun miqdarı nəşrin kateqoriyasından asılıdır. 2016-cı ilin payızında 156 ərizəyə bonus almaq üçün müsbət cavabın verilməsi sistemin işçi heyətin tədqiqat aparmaq istəyinə yaxşı təsir etdiyini nümayiş etdirir. Web of science ilə razılaşma 2016-cı ildə əldə olunub və bundan sonra işlərin dərc olunması mümkün olub. Eləcə də universitet də 3 jurnal dərc olnur və onların ikisi Thomson-Reuters kataloquna daxil edilib. Qiymətləndirmə qrupu bu faktı tədqiqat fəaliyyətinin uğurlu inkişafına bir sübut kimi qəbul edir. Daha fəal beynəlxalq nəşrlərə olan maneələrdən biri tədqiqatçıların dil biliyidir. Bütün tədqiqatçıların ingilis dilində nəşr oluna bilməmələri nəşrlərin əsasən rus və ya türk tədqiqat jurnallarında dərc olunması ilə nəticələnir. Qiymətləndirmə qrupu tədqiqatçıların dil biliklərinə diqqətin verilməsini və tədqiqat heyətinin beynəlxalq mobilliyinin artırılmasını tövsiyə edir. 
Bəzi sahələrdə sənaye ilə əməkdaşlıq da vacibdir, xüsusilə Xüsusi Texnika və Texnologiya Fakültəsi və Müdafiə Sənayesi Nazirliyi arasındakı əməkdaşlıq uiversitet binasında texnologiya parkının yaradılmasının planlaşdırılması ilə nəticələnib. Eləcə də telekomunikasiya sektoru ilə əməkdaşlıq universitetə həm tədqiqat, həm də tədris məqsədi ilə istifadə olunan əlavə resurslar cəlb etməyə imkan verib. AzTU regional və beynəlxalq tədqiqat şəbəkələrində fəal iştirak edir. Müsahibələrdə beynəlxalq konfranslarda iştirak məsələsi xüsusilə toxunuldu. AzTU-da hər il beynəlxalq konfrans keçirilir. 
Tələbələr, xüsusilə tezis mövzularının tədqiqat mövzusu olduğu magistratura və doktorantura səviyyəsində tədqiqat işlərinə cəlb olunurlar. Tələbələr qrant layihələrində və Azərbaycan Prezidenti yanında fondun qrantlarında iştirak edirlər. Müsahibələrə əsasən universitet tələbələrə öz tədqiqat mövzularını irəli sürməyə ruhlandırır, lakin konkret mövzu seçimi olmayan tələbələrə müvafiq mövzuların seçimində məsləhət təmin edir. Mühazirəçilər daha fəal tələbələri öz tədqiqat layihələrinə və konfranslara cəlb edirlər.  
Ümumilikdə, AzTU-da tədqiqatla məşğul olan 36 kafedra, 1 elmi mərkəz və 6 tədqiqat laboratoriası vardır. Maaşın 40%-i tədqiqat fəaliyyəti nəticəsində formalaşdığından, əməkdaşlar tədrisə əlavə olaraq tədqiqat aparmağa maraqlıdırlar. Təhsil müəssisəsi tədqiqat fəaliyyəti aparmaq üçün zəruri olan maliyyə resurslarına malikdir. Tədqiqat üçün maliyyənin iki əsas mənbəyi vardır. Kiçik bir hissəsi Təhsil Nazirliyindən büdcə vasitəsilə əldə olunur və əsas mənbə qrantlardır. Qrantların böyük hissəsi Azərbaycan Prezidenti yanında Elmin İnkişafı Fondundan əldə olunur. Hazırki resursların seçilmiş sahələr üzrə tədqiqatlar aparmağa imkan verməsinə baxmayaraq müsahibələrə əsaslanaraq qiymətləndirmə qrupu ixtisaslaşmış laboratoriyaların sayını artırmaq və daha çox sahədə impakt faktorlu tədqiqatlar aparmaq üçün AzTU-ya maliyyə mənbələri axtarmağı tövsiyə edir. Xarici maraqlı tərəflərlə birlikdə yeni texnologiya parkının yaradılması üzrə təşəbbüs bu istiqamətdə həllərdən biri ola bilər. 
Güclü tərəflər, öncül praktika
· Yüksək səviyyəli jurnallarda nəşr olunmaq üçün yaxşı motivasiya

· Tələbələrin tədqiqat və laboratoriyalara cəlb olunması, bu, tələbələr üçün faydalıdır

· Tədqiqatın keyfiyyətinə nəzarət edən güclü tədqiqat şöbəsi 
Tövsiyələr
· Tədqiqat fəaliyyətinin daha uzunmüddətli planlaşdırılması
· İxtisaslaşmış tədqiqat laboratoriyalarının artırılması
· Tədqiqatçıların mobilliyinin artırılması



	7 TƏDRİS VƏ TƏLİM RESURSLARI VƏ DƏSTƏK XİDMƏTLƏRİ

	Qiymətləndirmə
 
	Tələblərə tam cavab verir
	
	Tələblərə əsasən cavab verir
	X
	Tələblərə qismən cavab verir
	
	Tələblərə cavab vermir
	Qiymətləndirmə
 

	Tələblər:

· Həm işçi heyət, həm də tələbələr üçün müvafiq tədris, təlim və tədqiqat infrastrukturu (sinif otaqları, laboratoriyalar, kitabxana, emalatxanalar və s.) o cümlədən müasir İKT həlləri (o cümlədən e-təhsil imkanları və elektron məlumat bazaları) mövcuddur. 

· Tədris və təlim prosesində müasir təlim materiallarından istifadə olunur.

· Müəssisənin təmin etdiyi tyutor xidməti tələbə kontingentinin ehtiyaclarına cavab verir və tələbələrin fərdi və xüsusi ehtiyaclarını nəzərə alır. 

· Müəssisə tələbələrə stajkeçmə imkanları, məşğulluq və karyeranın inkişaf etdirilməsi üçün xidmətlər (karyera mərkəzi, məzunların koordinasiya sistemi və s.) təmin edir. 

· Ali təhsil müəssisəsində milliyyətindən, dilindən, cinsindən, sosial statusundan, tutduqları mövqedən və dinindən asılı olmayaraq tələbələrə bərabər yanaşır. 
· Müəssisə əlavə dəstək xidmətləri təmin etməklə (yataqxana, yeməkxana, tibbi yardım, idman zalları, maliyyə yardımı və s.) tələbələrin təhsil almasına yardım edir.

	Özünütəhlil hesabatı, müsahibələr və binada gəzinti sübut etdi ki, universitet müvafiq tədris və tədqiqat infrastrukturuna malikdir. Tələbələr üçün sahə Təhsil Nazirliyinin tələblərinə cavab verir. Eləcə də tələbələr və tədris məqsədləri üçün kompüter otaqları və digər İKT resursları mövcuddur. Bununla belə, müsahibələr zamanı aşkarlandı ki, onlar bəzən yetərli olmur. Otaqlarda İT infrastrukturunun yaxşılaşdırılması, otaqlarda proyektorların və ya ağıllı lövhələrin sayının artırılması mühazirəçilərə daha maraqlı və fərqli üsullardan istifadə etməyə imkan verər. Gəzinti zamanı laboratoriyaların tədris məqsədləri üçün yaxşı təchiz olunduğu müşahidə olundu. Onlar tədqiqat məqsədlərinə də xidmət edir, lakin qrup belə düşünür ki, tədqiqatın sahələrini və mövzularını artırmaq üçün tədqiqat laboratoriyalarının sayı artırılmalıdır. 
AzTU azərbaycan, ingilis, rus, türk, fransız və alman dillərində 500000 kitab olan kifayət qədər böyük kitabxanaya malikdir, lakin kitabların müəyyən hissəsi köhnədir. Dünyada rəqəmsal materiallara keçid baş verir, bu səbəbdən, kitabxanının kolleksiyasının elektron kitablardan istifadə edilərək müntəzəm sürətdə yenilənməsi tövsiyə olunur. Kitabxanaya daha geniş maliyyə müstəqilliyinin verilməsi onun inkişafına yardım etmiş olar. Kitabxana dünyanın müxtəlif kitabxanaları ilə əməkdaşlıq qurub və tələbələrin həmin kitabxanaların məlumat bazasından istifadə etmək imkanı var. Bununla belə, müsahibələrdən belə qənaətə gəlmək olar ki, kitabxananın müxtəlif məlumat bazalarına təmin etdiyi elektron çıxış imkanları barədə məlumatlılıq səviyyəsi aşağıdır. Qiymətləndirmə qrupu bu resursların mövcudluğu barədə məlumatlılığı artırmağı və kitabxananın resurslarının tədris prosesində istifadə etmək üçün inteqrasiya edilməsini tövsiyə edir. Kitabxana tələbələrə qiraət və qrup işi üçün otaqlar təmin edir. Tələbələr saat 9-dan 18:00-dək kitabxanadan istifadə edə bilərlər.  Bu, münasib hesab olunur. Gələcəkdə kitabxanada tələbələr üçün mövcud olan kompüterlərin sayı artırıla bilər. 
Elektron portal, e-universitet təhsillə bağlı ünsiyyəti dəstəkləmək üçün istifadə olunur. Bütün silabuslar eləcə də tədris materialları portalda yerləşdirilib. Müasir təlim materiallarından istifadə edildiyini təmin edən rəsmi mexanimzlər aşkarlanmasa da, e-universitet portalının təmin etdiyi şəffaflıq bunu təşviq edir. E-universitet portalı eləcə də uiversitetə tələbələrin irəliləyişini izləmək və onunla bağlı mümkün problemləri həll etmək imkanı verir. 
AzTU-da 9 fakültədə 25 tyutor var. Müsahibələr sübut etdi ki, tələbələr tyutorların işindən məmnundurlar və tyutorlar təhsil prosesində tələbələrə yardım edirlər. Bununla belə, Təhsil Nazirliyinin qaydalarına əsasən hər 100 tələbəyə 1 tyutor olmalıdır. Özünütəhlil hesabatında verilən cədvəldən göründüyü kimi əksər fakültələrdə tyutorların sayı bu tələbdən azdır və bu, tyutorların işlə yüklənməsinə gətirib çıxardır. 
Universitetin istehsalat şirkətləri, zavodları və laboratoriyaları ilə yaxşı əlaqələri var. Bu, tələbələrə yaxşı praktika imkanı və gələcək karyeraları üçün vacib olan praktiki biliklər əldə etmək imkanı verir. Qiymətləndirmə qrupu universitetdə karyera mərkəzinin yaradılmasını alqışlayır. Universitetdə eləcə də praktika şöbəsi mövcuddur və bu şöbə tələbələrə praktika yeri tapmağa və məzun olduqdan sonra məşğulluq tapmağa yardım edir. Bununla belə, sahə səfəri zamanı bu orqanların hər birinin işçi heyəti 1 nəfərdən ibarət idi və bu, əməkdaş xəstələndikdə və ya iş yerini dəyişdikdə çətinliklər törədə bilər. Bu struktur vahidlərinin vəzifələri əlaqəli olduğundan qiymətləndirmə qrupu bu vahidlər arasındakı əməkdaşlığı artıraraq fəaliyyətə daha çox əməkdaşı cəlb etməyi və əməkdaşların bir-birini əvəz etmək imkanının yaradılmasını və ya iki vahidin bir struktur vahidi kimi birləşdirilməsini nəzərdən keçirməyi tövsiyə edir. Məzun şəbəkəsinin yaradılması karyera mərkəzinin işinin gücləndirilməsi üçün istifadə edilə bilər. 
Qiymətləndirmə qrupu universitetin tələbələrə verdiyi əlavə yardımdan məmnun qaldı. Məsələn, əksər universitetlərin yataqxanası olmadığı təqdirdə, AzTU-nun yataqxanasının olması güclü tərəfdir. Universitet eləcə də 4 yeməkxana, idman kompleksi, klinika və Nabranda sağlamlıq və istirahət mərkəzinə malikdir. Müsahibələrə əsasən tələbələr onların hər birindən yararlana bilərlər. Digər müsbət cəhət Universitetin az təminatlı ailələrdən olan tələbələrə maliyyə yardımı etməsidir. Qiymətləndirmə hesabatına əsasən milliyətindən, dilindən, cinsindən, sosial statusundan, vəzifəsində və dinindən asılı olaraq tələbələrə bərabər münasibətdə, hüquq və yaradılan imkanlarla bağlı hər hansı problem yoxdur. 
Güclü tərəflər, öncül praktika
· Tələbələr dəstək xidmətlərindən, o cümlədən az təminatlı ailələrdən olan tələbələrə verilən əlavə yardımdan məmnundurlar

· Tələbələr üçün yaxşı laboratoriyalar

· Sənaye ilə praktika imkanları yaradan yaxşı əlaqələrin olması

· E-universitet sistemi təhsillə bağlı məlumata şəffaf çıxış təmin edir

· Karyera mərkəzinin yaradılması məzunlara iş tapmağa yardım edir. 
Tövsiyələr
· Fərqli tədris yanaşmalarını və daha geniş miqyaslə tədqiqatlara imkan yaratmaq üçün otaqlardakı və laboratoriyalardakı texniki infrastruktur yaxşılaşdırılmalıdır

· Tyutorların iş yükünün həddindən artıq olmaması üçün tyutorların sayı artırılmalıdır

· Ənənəvi seminarlar müftəlif layihə işlərinin təşkili ilə əvəzlənməlidir

· Bəzi ixtisaslarda daha praktiki təhsil (məsələn, prosesin necə aparıldığını müşahidə etmək üçün mühazirələrin istehsalat müəssisələrində təşkili)

· Bir əməkdaşdan asılılıq təhlükəsindən yayınmaq üçün Karyera mərkəzi və Praktika şöbəsi arasında əməkdaşlığın artırılması


Əlavə 1: AzTU-ya sahə səfərinin proqramı 
ÇƏRŞƏNBƏ AXŞAMI – 25 APREL


9.30—10.45 Ali rəhbərli


11.00—12.00 Dekanlar


13.00—14.00 Universitetin Elmi Şurası


14.15—15.15 Şöbə rəhbərləri


15.30—16.30 Tələbə təşkilatları


ÇƏRŞƏNBƏ –26 APREL


9.30-10.45 Dekan müavinləri və kafedra müdirləri


11.00—12.00 Qiymətləndirmə və KT Mərkəzinin heyəti


13.00—14.00 Müəllimlər


14.15—15.15 Dəstək xidmətinin heyəti


15.30—17.00 Bina və məkanlara gəzinti 


CÜMƏ AXŞAMI  –27 APREL


9.30—10.30 Xarici maraqlı tərəflər


10.45—11.45 Tədqiqat heyəti


13.00—14.00 Tələbələr


15.30—16.30 Ali rəhbərliklə son görüş və ilkin rəy

